9

[bookmark: z13]Маңғыстау облысы әкімдігінің 2023 жылғы «___»______
№___қаулысымен бекітілген







Маңғыстау облысы білім басқармасының
«№ 2 арнайы мектебі» коммуналдық мемлекеттік мекемесінің
ЖАРҒЫСЫ

	Ұйымдық–құқықтық нысаны:
	коммуналдық мемлекеттік мекеме (КММ)


	Меншік түрі:
	мемлекеттік


	Тұрған жері:                                     
	Қазақстан Республикасы,
Маңғыстау облысы, 130000,       Ақтау қаласы, 32 Б шағын аудан, 
№ 1 ғимарат









	


[bookmark: _GoBack]
























 2023 жыл
1-тарау. Жалпы ережелер

1.   Маңғыстау   облысы   білім   басқармасының   «№ 2  арнайы   мектебі»
коммуналдық мемлекеттік мекемесі (бұдан әрі – Мекеме) мүмкіндігі шектеулі бала (балалар) – белгiленген тәртiппен расталған, туа бiткен, тұқым қуалаған, жүре пайда болған аурулардан немесе жарақаттардың салдарынан тiршiлiк етуi шектелген, дене және (немесе) психикалық кемiстiгi бар он сегiз жасқа дейiнгi бала (балалар) қабылданады. Білім алу үшін арнаулы     жағдайлар – ерекше білім беруді қажет ететін адамдардың (балалардың), сондай – ақ мүмкіндігі шектеулі балалардың оларсыз білім беру бағдарламаларын меңгеруі мүмкін болмайтын, оқу, сондай – ақ арнаулы, жеке дамыту мен түзеу – дамыту бағдарламаларын және оқыту әдістерін, техникалық, оқу және өзге де құралдарды,                        тыныс – тіршілік ортасын, психологиялық – педагогикалық қолдап отыруды, медициналық, әлеуметтік және өзге де көрсетілетін қызметтерді қамтитын коммерциялық емес мекеме болып табылады. 
1.  Мемлекеттік мекеменің түрі: коммуналдық.
1. Мекеме   Маңғыстау   облысы   әкімдігінің  2015  жылғы «5»  наурыздағы
№ 65 қаулысымен  құрылды.
1. Мекеменің құрылтайшысы  Маңғыстау  облысының  әкімдігі   (бұдан әрі – Құрылтайшы) болып табылады. 
1.   Тиісті    саланың    уәкілетті    органы,   сондай – ақ   оған    байланысты
мемлекеттік мекеменің мүлкіне қатысты құқық субъектісінің функцияларын жүзеге асыратын орган «Маңғыстау облысының білім басқармасы» мемлекеттік    мекемесі    (бұдан  әрі – Білім    басқармасы)    болып    табылады.
1. Мемлекеттік мекеменің атауы:
	мемлекеттік   тілде:    Маңғыстау     облысының      білім     басқармасының 
«№ 2  арнайы  мектебі»  коммуналдық  мемлекеттік  мекемесі;
орыс тілінде: Коммунальное государственное учреждение «Специальная школа № 2»  Управления  образования  Мангистауской области. 
1. Мекеменің    тұрған    жері:     Қазақстан      Республикасы,    Маңғыстау 
облысы,  130000,  Ақтау  қаласы,  32 Б  шағын  аудан,  № 1  ғимарат.
[bookmark: z14]
2-тарау. Мекеменің заңдық мәртебесі

1. [bookmark: z15]   Мекеменің      Қазақстан      Республикасының     заңнамасына     сәйкес
дербес теңгерімі, банкте шоттары, бланкілері, Қазақстан Республикасының Мемлекеттік Елтаңбасы бейнеленген және Мекеменің атауы жазылған мөрі болады.
1. [bookmark: z16][bookmark: z17]Қазақстан Республикасы заңнамасында көзделген жағдайларды қоспағанда, Мекеме басқа заңды тұлғаны құра алмайды, сондай – ақ оның  құрылтайшысы (қатысушысы) бола алмайды.
1.    Мекеме   өзiнiң     мiндеттемелерi     бойынша     өзiнің     кепілдігіндегі
[bookmark: z18]ақшамен жауап бередi. Мекемеде ақша жеткіліксіз болған кезде оның міндеттемелері   бойынша   Білім   басқармасы   субсидиарлық   жауапты   болады.
1. Мекеменің азаматтық – құқықтық  мәмілелері,  олардың  Қазақстан Республикасы Қаржы министрлігінің Маңғыстау облысы бойынша қазынашылық   бөлімшелерінде    міндетті   тіркелгеннен   кейін,   күшіне    енеді.

[bookmark: z19]3-тарау. Мекеме қызметінің мәні мен мақсаттары
[bookmark: z22]
12. Мекеме қызметінің мәні – дамуында жеңіл түрде зердесі зақымдалған (жеңіл ақыл-ой кемістігі бар) және орташа түрде зердесі зақымдалған (орташа ақыл-ой кемістігі бар) балаларды оқыту, тәрбиелеу, дамыту мен еңбекке даярлауды қамтамасыз ету арқылы түзету болып табылады. 
13. Мекеме қызметінің мақсаты ерекше білім берілуіне қажеттіліктері бар балалардың білім алуы, дамуындағы ауытқуды түзету және әлеуметтік бейімделу үшін арнайы жағдайларды қамтамасыз ету болып табылады.
14. Ақыл – ой  кемістігі  бар  балаларға  арналған  арнайы  оқыту шарттары:
1) зердесі зақымдалған білім алушыларды оқыту жалпы білім беретін мектептердің Үлгілік оқу бағдарламаларының мазмұнына бағдарланбаған арнайы оқу бағдарламалары және арнайы оқулықтар бойынша оқыту;
2) зердесі зақымдалған білім алушыларды сынып педагогінің және психологиялық-педагогикалық қолдау мамандарының балалардың мүмкіндіктерін психологиялық – педагогикалық зерделеу негізінде жасалған және жарты жылдан аспайтын мерзімге арналған жеке оқу бағдарламаларына сәйкес оқыту;
3) білім алу нысандары (үйде оқыту, еркін қатысу және жеке бару) біріктірілген
4) өлшемді сипаттамалық бағалау және бес балдық шкаланы пайдалана отырып, оқу жетістіктерін бағалау. Орташа түрде зердесі зақымдалған білім алушылардың жетістіктерін бағалау кезінде  балдық  бағалау  пайдаланылмайды;
5) сөйлеу тілі мен мінез – құлығының айқын түрдегі бұзылыстары болған жағдайда логопедиялық және психологиялық көмек көрсету;
6) емдік дене шынықтыру, әлеуметтік – тұрмыстық бағдарлау бойынша сабақтар болып табылады.
15. Мекемеге білім алушыларды қабылдау «Білім туралы» Заңына сәйкес олардың ата-аналары (заңды өкілдерінің) келісімімен                                           психологиялық – медициналық – педагогикалық консультация қорытындысы мен  ұсынымдары  негізінде  жүзеге  асырылады. 
Ерекше білім беру қажеттіліктерін бағалау ескеріле отырып мүгедектігі бар балалар орта білім алу үшін алты – он жастан білім беру ұйымына қабылданады. 
Білім алушыларды Мекемеден басқа білім беру ұйымына ауыстыруды баланың ата – анасы немесе өзге де заңды өкілдерінің келісімімен психологиялық – медициналық – педагогикалық консультация қорытындысы негізінде білім беруді басқару органдары жүзеге асырады. 
16. Мекеме жалпы білім беретін мектептермен ортақ жалпы білім алушыларды оқыту, тәрбиелеу, дамыту міндеттерін, сондай – ақ бұзылған қызметтерді түзету және қалпына келтіру міндеттерін шешеді, оларға төмендегілер жатады:
  1)  бастауыш (0-4 сынып) және негізгі (5-10 сынып) орта білім беру деңгейлерінде оқытудың ұзартылған мерзімдері;
  2)  оқытудың арнайы әдістері, тәсілдері мен құралдары;
  3)  техникалық және орын толтыру құралдары;
  4)  тіршілік ету ортасы;
  5)   арнайы дайындалған мұғалімдер;
  6) психологиялық-педагогикалық көмек (логопедтер, арнайы педагогтар:  олигофренопедагогтар) психологтар, әлеуметтік педагогтар, ЕДШ нұсқаушылары);
  7) дамудың кемшіліктерін түзеу, әлеуметтік, қарым – қатынастық дағдыларды қалыптастыруды қамтамасыз ететін оқу жоспарының арнайы пәндері;
  8)  медициналық, әлеуметтік.
Арнайы жағдай жасау мақсатында мектеп педагогтері мен мамандары оқушылардың білім алудағы ерекше қажеттіліктерін бағалауды жүзеге асырады.
17. Мекеме зерде бұзылыстары бар балаларды                                           Санитарлық – эпидемиологиялық   қағидаларға  сәйкес:
1)  жеңіл ақыл – ой кемістігі бар 10 баладан артық емес;
2) орташа ақыл – ой кемістігі бар 6 баладан артық емес толықтыруды құрайды. 
18. Білім алушының қажеттіліктері мен мүмкіндіктерін ескере отырып, білім беру үдерісі облыс, республикалық маңызы бар қала, астананың жергілікті атқарушы органы берген рұқсатпен қашықтықтан оқыту,  сондай – ақ экстернат түрінде ұйымдастырылады. Білім алудың әртүрлі нысандарын үйлестіруге рұқсат беріледі.
19. Мекемеде алқалы басқару органдары құрылады. Білім беру ұйымын алқалық басқару нысандары педагогикалық, қамқоршылық және әдістемелік кеңестер болып табылады.
 «Білім беру ұйымдарында қамқоршылық кеңестің жұмысын ұйымдастыру және оны сайлау тәртібінің үлгілік қағидаларын бекіту туралы» Қазақстан Республикасы Білім және ғылым министрінің 2017 жылғы 27 шілдедегі № 355 бұйрығымен «Білім туралы» Қазақстан Республикасы Заңына сәйкес Қамқоршылық кеңес әзірленді. Қамқоршылық кеңес білім беру ұйымының әкімшілігімен, ата – аналар комитетімен, жергілікті атқарушы органдармен, мүдделі мемлекеттік органдармен және өзге  де   жеке   және/ немесе   заңды    тұлғалармен    өзара    әрекет   жасайды.
Қамқоршылық кеңес мүшелерінің өз өкілеттігін орындауы өтеусіз негізде жүзеге асырылады.
Мекеменің Қамқоршылық кеңесі:
1) білім алушылар құқықтарының сақталуына, сонымен қатар Мекеменің шотына түсетін қайырымдылық көмектің жұмсалуына қоғамдық бақылауды жүзеге асырады;
2)  Мекеменің жарғысына өзгерістер және/немесе толықтырулар енгізу туралы ұсыныстар әзірлейді;
3) Мекемені дамытудың басым бағыттары бойынша ұсынымдарды әзірлейді;
4) қайырымдылық көмек түрінде Мекемеге түскен қаржыны бөлуге қатысады және оның мақсатты жұмсалуы туралы шешім қабылдайды;
5)    Мекеменің бюджетін  қалыптастыру  кезінде  ұсыныстарды   әзірлейді;
6) білім саласындағы жергілікті атқарушы органына Қамқоршылық кеңестің Мекеменің жұмысында анықтаған кемшіліктерді жою туралы ұсыныстар енгізеді;
7) Мекеме басшысының лауазымына үміткерлермен әңгімелесу қорытындысы    бойынша     хаттамалық     шешім    шығарады    және    келіседі;
8)   Мекеме басшысының Мекеменің қызметі туралы, оның ішінде білім беру қызметін ұсыну сапасы, аз қамтылған отбасыларына,  жетім және                  ата – аналарының қамқорлығынсыз қалған балаларға қайырымдылық көмектің жұмсалуы туралы есебін тыңдайды;
9) Мекеме қызметінің мәселелері бойынша конференцияларға, кеңестерге, семинарларға қатысады;
10)  Мекеменің қызметімен, білім алушыларға жасалған жағдайлармен танысады,  Мекеменің  психологын  қатыстыра  отырып,  олармен   әңгімелеседі.
Қайырымдылық көмектерден түсетін түсімдер:
1)   білім алушыларға әлеуметтік қолдау көрсетуге;
2)   материалдық – техникалық базасын жетілдіруге;
3) мемлекеттік жалпыға міндетті білім беру стандарттарының талаптарынан тыс білім беру процесін ұйымдастыруға шығыстарды жүзеге асыруға жұмсалады.
20. Мекемеде тәрбиелеу мен оқытудың Үлгілік оқу жоспарлары мен Үлгілік оқу бағдарламаларының негізінде оқу жұмыс жоспарлары мен бағдарламалары әзірленеді, олар педагогикалық кеңесте қарастырылады және білім беруді басқару органымен келісім бойынша Мекеме басшысы тарапынан бекітіледі. Түзету компонентінің үлгілік оқу бағдарламалары негізінде жеке/шағын  топтық/топтық  түзету   сабақтарының   бағдарламалары   жасалады. 
Зердесі зақымдалған білім алушыларға Мекемеде білім беру қызметін «Дефектология» («Арнайы педагогика») мамандығы және «Олигофренопедагогика» білім беру бағдарламасы бойынша жоғары педагогикалық білімі бар мұғалімдер жүзеге асырады. 
Үлгілік оқу жоспарларының түзету компонентінің сабақтарын «Дефектология» («Арнайы педагогика») мамандығы және арнайы мектеп түріне сәйкес білім беру бағдарламасы бойынша жоғары педагогикалық білімі бар педагогтер, қажет болған жағдайда белгіленген тәртіппен аттестаттаудан өткен психологтар жүргізеді. Түзету компонентіндегі пәндер бойынша білім алушылардың жетістіктерін бағалау кезінде  балдық  бағалау  пайдаланылмайды.
Оқу аптасының ұзақтығын тиісті білім беруді басқару органының келісімі бойынша педагогикалық  кеңес  белгілейді  және  жарғыда  бекітіледі.
Сабақтар мен сабақ кестесіндегі оқу пәндерінің және жеке/шағын топтық/топтық түзету сабақтарының күнделікті саны, ұзақтығы, реттілігі көрсетіледі.
Жеке/шағын топтық/топтық түзету сабақтары мектеп кеңесі талқылайтын және Мекеме басшысы бекітетін кестеге сәйкес оқу күні бойы және сабақтан тыс уақытта өткізіледі.
21. Орташа түрде зердесі зақымдалған оқыту жеке сыныптарда немесе педагогикалық кеңестің шешімі бойынша жеңіл түрдегі зердесі зақымдалған білім алушылармен бірлесіп ұйымдастырылады.
22. Мекемедегі педагогтері қажет болған жағдайда ата – аналар (заңды өкілдер) үшін отбасылық тәрбие және дамыту сабақтарын ұйымдастыру мәселелері бойынша кеңестер береді.
23.  Жалпы   еңбекке   дайындық, кәсіби – еңбекке оқыту,                      әлеуметтік – тұрмыстық бағдарлау бойынша сабақтар үшін сыныптың білім алушылары екі топқа бөлінеді. 
	Кәсіби-еңбекке үйрету жөнiндегi сабақтар үшін сыныптар, бесінші сыныптан бастап, ал ақыл-ой кемістігі бар балалар үшiн төртінші сыныптан бастап екi топқа бөлiнедi.
Мекеме жергілікті жағдайларға байланысты қосалқы шаруашылық,           оқу – тәжірибелік жерлер, оқу – өндірістік шеберханалар құра алады.
Мекеме 10-шы өндірістік сынып терең кәсіптік  оқытуды  жүзеге   асырады.
24. Ақыл-ой бұзылыстары жеңіл түрде балаларды мектепте оқыту еңбекке баулу бойынша емтиханмен аяқталады. Білім алушылар белгіленген тәртіппен соңғы емтихандардан босатылуы мүмкін. Ақыл – ой бұзылыстары орташа түрдегі білім алушылар еңбекке даярлау пәндері бойынша бітіру емтиханын тапсырмайды.
Мекеме түлектері «Білім туралы құжаттардың түрлерін, білім туралы мемлекеттік үлгідегі құжаттардың нысандарын және оларды есепке алу мен беру қағидаларын, білім туралы өзіндік үлгідегі құжаттардың мазмұнына қойылатын негізгі талаптарды және оларды есепке алу мен беру қағидаларын, сондай – ақ білім беру ұйымдарында білім алуды аяқтамаған адамдарға берілетін анықтаманың нысанын бекіту туралы» Қазақстан Республикасы Білім және ғылым министрінің 2015 жылғы 28 қаңтардағы № 39 бұйрығына сәйкес мемлекеттік үлгідегі аттестат алады.
25. Мекеменің білім алушылары екінші жылға (қайта оқуға) қалдырылмайды.

[bookmark: z23]4-тарау. Мекемені басқару

26. Мекемені жалпы басқаруды заңнамасына сәйкес Маңғыстау облысының білім басқармасы жүзеге асырады.
[bookmark: z24]27.  Құрылтайшы мынадай функцияларды жүзеге асырады: 
1)  Мекеме жарғысын бекітеді, оған өзгерістер мен толықтырулар енгізеді;
2)  Мекемеге мүлікті бекітіп береді;
[bookmark: z25]28. Маңғыстау облысының білім басқармасы мынадай функцияларды жүзеге асырады:
1)  Мекеменің қаржыландыру жоспарын бекітеді; 
2)  Мекеме мүлкінің сақталуына бақылауды жүзеге асырады;
[bookmark: z29][bookmark: z30]3)  Мекеменің басқару органдарының құрылымын, құрылуы тәртібі мен өкілеттік мерзімін, мемлекеттік мекеменің шешімдер қабылдау тәртібін анықтайды;
[bookmark: z31]4)  Мекеме басшысының құқықтарын, міндеттері мен жауапкершілігін, оны лауазымынан босату негіздерін айқындайды;
[bookmark: z32]5) Мемлекеттік органдар болып табылатын мекемелерді қоспағанда, мекеменің құрылымы мен шекті штаттық санын бекітеді;
[bookmark: z33]6) Мекеме басшысының ұсынымы бойынша оның орынбасарын (орынбасарларын)   лауазымға   тағайындайды    және    лауазымынан   босатады;
[bookmark: z34]7)   Жылдық қаржы есептілікті бекітеді;
8)  Мемлекеттік мүлік жөніндегі уәкілетті органға, мемлекеттік мекемеге берілген немесе өзінің шаруашылық қызметінің нәтижесінде олар сатып алған мүлікті алып қоюға немесе қайта бөлуге келісімін береді;
[bookmark: z36][bookmark: z37]9) Осы жарғының және Қазақстан Республикасының заңнамасында белгіленген өзге де функцияларды жүзеге асырады.
[bookmark: z38]29.  Мекеме басшысы Қазақстан Республикасы заңнамасында көзделген жағдайларды қоспағанда, Білім басқармасы және жергілікті қоғамдастық жиналысымен келісу бойынша қызметке тағайындалады және қызметтен босатылады.
[bookmark: z39]30. Мекеменің басшысы Мекеме жұмысын ұйымдастырады және басшылық етеді, Білім басқармасына тікелей бағынады (Қазақстан Республикасы заңнамасында көзделген жағдайларды қоспағанда) және Мекемеге жүктелген міндеттер мен олардың өз функцияларын жүзеге асыруына жеке жауапты болады.
[bookmark: z40]31.  Мекеменің басшысы дара басшылық қағидаты бойынша әрекет етеді және мекеме қызметінің барлық мәселелерін Қазақстан Республикасының заңнамасында және осы жарғыда айқындалатын өз құзыретіне сәйкес дербес шешеді.
[bookmark: z213]32. Мекеме басшысының мекемемен жарғылық емес қызметті жүзеге асыруға бағытталған әрекеті еңбек міндеттемелерін бұзу болып табылып, тәртіптік және материалдық жауапкершілікке әкеледі. 
[bookmark: z41]33. Мекеменің қызметін жүзеге асыруы барысында Мекеме басшысы Қазақстан Республикасы заңнамасында белгіленген тәртіппен:
[bookmark: z42]1)  Мекеме атынан сенімхатсыз әрекет етеді;
[bookmark: z43]2) мемлекеттік органдарда, басқа да ұйымдарда мекеменің мүддесін білдіреді;
[bookmark: z44]3) шарттар жасайды;
[bookmark: z45]4) сенімхаттар береді;
[bookmark: z46]5) Мекеменің іссапарларға, тағылымдамаға, қызметкерлерді қазақстандық және шетелдік оқу орталықтарында оқытуға және қызметкерлердің біліктілігін жоғарылатудың озге де түрлеріне байланысты тәртібі мен жоспарларын бекітеді;
6)   банк шоттарын ашады;
[bookmark: z47][bookmark: z48]7) барлық қызметкерлер үшін міндетті бұйрықтар шығарады және нұсқаулар береді;
[bookmark: z49]8) Білім басқармасының келісу бойынша тағайындайтын қызметкерлерден басқа, мекеме қызметкерлерін жұмысқа  қабылдайды  және  жұмыстан  босатады;
[bookmark: z50]9)   Мекеме қызметкерлеріне, Қазақстан Республикасының заңнамасына сәйкес көтермелеу және жазалау шараларын қолданады;
[bookmark: z51]10) өз орынбасарының (орынбасарларының) және мекеменің өзге де басшы қызметкерлерінің міндеттері мен өкілеттіктер аясын айқындайды;
[bookmark: z52]11)  оған Қазақстан Республикасы заңнамасымен, осы жарғымен және Білім басқармасы жүктелген өзге де функцияларды жүзеге асырады.

5-тарау. Мекеме мүлкінің құрылу тәртібі
[bookmark: z53]
[bookmark: z54]34. Мекеме мүлкін құны оның теңгерімінде айқындалатын заңды тұлғаның активтері құрайды. Мекеменің мүлкі мыналардың:
[bookmark: z55]1) оған меншік иесі берген мүлік;
[bookmark: z56]2) өз қызметі барысында сатып алған мүлік (ақшалай кірістерді қоса алғанда);
[bookmark: z57]3) Қазақстан Республикасының заңнамасымен тыйым салынбаған өзге де қаржы көздер есебінен құрылады.
35. Мекеме дербес иеліктен шығаруға немесе оған бекітілген мүлік пен оған смета қаражаты бойынша бөлінген мүлікке өзгеше тәсілмен иелік етуге құқығы жоқ.
[bookmark: z59][bookmark: z60]36.	Егер Қазақстан Республикасының заңдарында қосымша қаржыландыру көзі белгіленбесе, Мекеменің қызметі жергілікті атқарушы органның бюджетінен не Қазақстан Республикасы Ұлттық Банкінің бюджетінен (шығыстар сметасынан) қаржыландырады.
[bookmark: z61]37. Мекеме бухгалтерлік есеп жүргізеді және Қазақстан Республикасының заңнамасына сәйкес есептілік ұсынады.
[bookmark: z62]38. Мекеменің қаржылық-шаруашылық қызметін тексеру және ревизияны Қазақстан Республикасы заңнамасында белгіленген тәртіппен тиісті саланың уәкілетті органы жүзеге асырады.

[bookmark: z63]6-тарау. Мекемедегі жұмыс тәртібі

39. Мекеменің жұмыс тәртібі ішкі еңбек тәртібінің қағидаларымен белгіленеді және Қазақстан Республикасы еңбек заңнамасының нормаларына қайшы келмеуі тиіс.


[bookmark: z64]7-тарау. Құрылтай құжаттарына өзгерістер мен
толықтырулар енгізу тәртібі
[bookmark: z65]
40. Мекеменің құрылтай құжаттарына өзгерістер мен толықтырулар енгізу тиісті саланың уәкілетті органының немесе жергілікті атқарушы органның шешімі бойынша жүзеге асырылады, және Қазақстан Республикасының «Заңды тұлғаларды мемлекеттік тіркеу және филиалдар мен өкілдіктерді есептік тіркеу туралы» Заңға сәйкес аймақтық тіркеу органдарында тіркеледі.

[bookmark: z66]8-тарау. Мекемені қайта ұйымдастыру және тарату шарттары
[bookmark: z67]
41.  Мекемені қайта ұйымдастыру және тарату Құрылтайшының шешімі бойынша жүргізіледі.
[bookmark: z68]42.   Мекеме заңнамалық актілермен басқа да негіздер бойынша таратылуы мүмкін.
[bookmark: z69][bookmark: z71]43.   Кредит берушілердің талаптарын қанағаттандырғаннан кейін қалған таратылған Мекеменің мүлкін мемлекеттік мүлік жөніндегі уәкілетті орган қайта бөледі.
[bookmark: z72] 	44.  Таратылған Мекеменің мүлкін өткізу нәтижесінде алынған қаражатты қоса алғанда, осы мекеменің кредиторлардың талаптары қанағаттандырылғаннан кейін қалған ақшасы тиісті бюджет кірісінің есебіне жатқызылады.

[bookmark: z73]9-тарау. Мекеменің филиалдары мен өкілдіктері туралы мәліметтер

45. Мекеменің филиалдары мен өкілдіктері жоқ.


      

